
Gweithgareddau'r Cwmni

Bob dydd byddai aelodau Cwmni'r Deyrnas yn teithio o le i le yn dweud wrth bobl am gariad y Person Perffaith.  Am ei fod yn eu caru gymaint roedd wedi anfon ei fab atyn nhw i'r Byd Amherffaith i ddweud wrthyn nhw am y Deyrnas.

Yn y Deyrnas doedd neb yn sâl achos roedd popeth yn berffaith yno. Pan welodd Mab y Person Perffaith rywun oedd yn sâl , byddai yn ei wneud yn iach eto.  Roedd pobl oedd yn sâl yn tyrru ato er mwyn cael eu hiacháu, a byddai rhai pobl yn cario ffrindiau sâl ato.

Mae un hanes am bedwar ffrind yn cario person oedd yn methu cerdded at Fab y Person Perffaith.  Ar ôl gweld nad oedd lle iddyn nhw fynd ag e ato i’r tŷ, dyma nhw’n torri twll yn y to a'i ollwng yn ofalus o'i flaen.  Cafodd hyn argraff fawr ar Fab y Person Perffaith, ac achos roedd e'n gweld eu bod yn credu y gallai e iacháu'r dyn, fe wnaeth e hynny.  Roedd hyn yn wyrth ac yn brawf ei fod wir yn Fab i'r Person Perffaith.  Roedd pobl grefyddol y dydd yn dal yn amheus iawn ohono fodd bynnag, ac yn gwrthod credu mai e oedd Mab y Person Perffaith.

Meddyliwch

Beth amdanoch chi?  Beth fyddech chi wedi ei gredu? Fyddech chi eisiau derbyn cyfranddaliadau?

Bethan Teify

